OS OUTROS CUSTOS DO TRANSPORTE

· Transporte e medio ambiente:

O consumo de enerxía é o maior problema do transporte. En España o transporte supón preto do 40% do total de enerxía consumida. É un dos sectores que máis contribúe ás emisións de CO2, o 30% do total. 

Segundo dados da Axencia Europea de Medio Ambiente, a contaminación urbana procedente do tráfico provoca máis mortes prematuras que os accidentes, se estima que unhas 12.000 mortes anuais en España.

kep: quilogramos equivalentes de petróleo por cada 100 persoas/km.

De xeito máis intuitivo, equivale a litros de gasolina consumidos por cada 100 km.

· Transporte e economía:

Non está clara a relación entre grandes infraestructuras e desenvolvemento económico. De feito, poden destruír economías locais e crear maior dependencia e sensibilidade ás crises.

Se argumenta que crean emprego pero a verdade é que os seus obxectivos van máis ben polo camiño de optimizar beneficios, favorecer a penetración económica das grandes transnacionais, aproveitar as subvencións da UE servindo ós intereses das grandes constructoras e empresas de automoción, e conseguir votos.

Aparte do emprego xerado na súa construcción, non está demostrado que o creen, e sí que poden destruílo: RENFE perdeu máis de 40.000 empregos nos últimos 20 anos.

Hai outras formas de crear emprego con fondos públicos, menos intensivas en capital, menos destructivas e máis útiles socialmente.

O financiamento do estado para estradas, proporciona un pingüe negocio ó sobredimensionado sector da construcción, aleitado ós peitos do franquismo e convertido no gran capo que dicta a política inmobiliaria e de construcción de infraestructuras.

O estado abandona a súa concepción do transporte como un servicio público, para ser considerado un negocio das grandes empresas, que só actuarán naqueles corredores que consideren rendibles, o que provocará o abandono aínda maior dos que non o sexan, acentuando os desequilibrios territoriais.

Se temos en conta os intercambios que se producen entre o sector do transporte e o Estado (CONTA FISCAL) podemos dicir con moita tranquilidade que o sector de estrada nin sequera cobre os gastos directos que o Estado aporta ao sector.

	INGRESOS
	MILLÓNS DE PESETAS
	GASTOS
	MILLÓNS DE PESETAS

	I. COMPRA DE VEHÍCULOS
	200.008
	
	

	
	
	II. INFRAESTRUCTURAS
	762.427

	III. CIRCULACIÓN
	788.037
	III. CIRCULACIÓN
	116.845

	IV. XESTIÓN DO SISTEMA VIARIO
	14.993
	IV. XESTIÓN DO SISTEMA VIARIO
	161.338

	TOTAL
	1.003.038
	
	1.040.610


· Transporte e territorio.

O poboamento espallado é tamén froito da especulación e a alimenta: as novas estradas alentan a construcción cada vez mais afastada dos centros urbanos, o que require novo viario, que á súa vez atrae novas urbanizacións.

Isto provoca unha maior dependencia do automóbil e unha enorme medra das necesidades de transporte, provocando á vez, a conxestión e o deterioro do centro das cidades e a progresiva desaparición da vida urbana. 

· Transporte e sociedade:

Unha poderosa cultura social do coche impide ver os problemas que cría. A primeira, a súa própia ineficacia como medio de transporte urbano e en grande medida, interurbano.

O aumento da motorización levou á conxestión sistemática dunha parte importante do viario, escaseza de prazas de aparcamento e reducción das velocidades medias de circulación.

A solución é darlle mais espacio, construír mais estradas, que atraen máis tráfico e que chegan ao mesmo punto de saturación, pero con máis coches circulando: "Quen sementa estradas, recolle atascos".

O paradóxico desta situación é que tanta conxunción de esforzos en gañar tempo non deu como resultado unha reducción do tempo social dedicado ao transporte, é dicir, unha ganancia real do tempo dispoñíbel para o lecer, a familia, os amigos, o estudio ou o traballo. Moi ao contrario, o resultado está a ser un aumento das distancias a percorrer e do tempo ocupado en transportarnos.

A necesidade de construír vías e vehículos que permitan ir mais rápido non se cuestionou nunca e goza do consenso político xeral en todos os niveis da administración, aínda que dita necesidade non resiste comparación con outras necesidades sociais e ambientais moito mais urxentes, ás que non se dedica nin tanta atención nin tantos investimentos.

· Sinistralidade

O maior problema social do coche é a súa altísima sinistralidade: principal causa de morte entre os 5 e os 24 anos, principal causa de morte violenta neste século (El País, 10/10/99). O automóbil matou mais xente que a guerra civil e sen embargo non cría alarma social o seu alto custe en vidas humanas. 

Se planean falsas solucións: estradas mais anchas e con menos curvas, coches máis seguros para poder ir máis rápido. A sinistralidade non diminúe. Cúlpase dos accidentes ás curvas, ao mal estado da estrada, á chuvia, ao alcol, ao despiste, á imprudencia,... nunca á velocidade.

Que ocorrería se houbese un accidente ferroviario á semana con 2.800 feridos e máis de 100 mortos?

Os accidentes de tráfico teñen un altísimo custe económico que se cifra en dous billóns de pesetas ao ano (22000.0001000.000 ptas.).

Provocan no Estado Español:

· Que 1 de cada 7.000 persoas morra cada ano.

· 3 de cada 4 menosvalias físicas.

· Que morra unha persoa cada hora e media.

· A estrada mata 3 veces máis persoas cada ano que o resto de causas non naturais xuntas.

· Desde os anos 50 ate agora morreu máis xente na estrada que na guerra civil e houbo 3,5 millóns de feridos.

· É 20 veces mais probable matarse nun percorrido de 100 Km en coche, que acertar un pleno da primitiva.

Sinistralidade en Semana Santa de 2001:

	Sinistrados

por tramo de idade
	Presunto responsable
	Implicados
	TOTAL

	Descoñecida
	-
	3
	3

	Menos de 18
	-
	-
	-

	Entre 18 e 25
	36
	9
	45

	Entre 26 e 30 
	18
	12
	30

	Entre 31 e 40
	20
	21
	41

	Entre 41 e 60
	23
	21
	44

	Máis de 60 anos
	9
	8
	17

	TOTAL
	106
	74
	180

